7 класс.                                     Дәрес № 11 / 1.                                  Үткәрү вакыты   ________
Тема:                            Механик хәрәкәт. 

                                Тигез һәм тигезсез хәрәкәт.
Максат: 1. Механиканың төп төшенчәләрен, характеристикаларын  аңлату.

                2. Укучыларда техникага, механик модельләргә кызыксыну тәрбияләү.

                3.  Укучыларның фикерләү, күзаллау сәләтен үстерү.
Дәрес тибы: яңа материалны аңлату .

Җиһазлау:    линейка, секундомер, хәрәкәтләнүче арба, уенчык машина, су салынган савыт.
Дәрес барышы.
I.  Актуальләштерү. 

1. Нинди физик зурлыкларны беләсез? Аларның үлчәү берәмлекләре нинди?

2. Нинди дә булса зурлыкны үлчәү  нәрсә дигән сүз? Үлчәү приборының бүлем кыйммәтен ничек билгелиләр?

3.  Юлдагы автомобильнең хәрәкәт итү-итмәвен ничек белеп була?
II. Яңа материалны аңлату.

2. Механик хәрәкәткә билгеләмә бирү. 
3. Механик хәрәкәтнең төрләре белән танышу. Мисаллар китерү.

4. Механиканың кайбер төшенчәләрен кертү, аңлату.
· хәрәкәт траекториясе,

· исәп системасы,

· юл озынлыгы, юлның төп берәмлекләре.
5.  Тигез хәрәкәт. Тәҗрибә. (Автомобиль хәрәкәте.)

Билгеләмә бирү. Әгәр җисем теләсә нинди тигез вакыт аралыгында тигез озынлыкта юл үтсә, аның хәрәкәте тигез хәрәкәт дип атала.
6. Тигезсез хәрәкәт. Тәҗрибә. (Арба хәрәкәте.)

Физкульт минут.

III. Материалны ныгыту.
1. Тигез һәм тигезсез хәрәкәткә мисаллар китерү.
2. Мәсьәләләр чишү.

    1). Түбәндә санап кителгән җисемнәрнең кайсылары тигез хәрәкәт итә: Ай, лифт, борылыштагы автомобиль, трамплиндагы чаңгычы, югарыга атылган ук, эскалатордагы кеше?
     2). Хәрәкәт итүче электропоездның машинисты нинди җисемнәргә карата тикторыш халәтендә була?

     3). 3 нче күнегү.

     4). Л. № 102, 96, 97.

IV. Өйгә эш.

§ 13, 14 укырга, (сорауларга телдән җавап бирү) 4 нче бирем, ( Адым озынлыгын үлчәп, өйдән мәктәпкә кадәрге ераклыкны билгеләргә.)

Л. № 99, 101*, 103*.
V. Йомгаклау.

Сез бүгенге дәрестә нәрсәләр белдегез?
7 класс.                                     Дәрес № 12 / 2.                                  Үткәрү вакыты   ________
Тема:                                            Тизлек.
                                            Тизлек берәмлекләре.
Максат: 1.  Тизлеккә билгеләмә бирү, исәпләү формуласын һәм берәмлеген аңлату.
                2.  Табигатьтәге кайбер җисемнәрнең уртача хәрәкәт тизлекләрен чагыштыру, 

                     билгеләү.

                3.  Фәнгә карата кызыксынучанлыкларын арттыру, фәнни-тикшерү эшчәнлегенә 

                     тарту.
Дәрес тибы: комбинированный  .

Җиһазлау:   линейка, секундомер, уенчык машина, справочник, таблица. 

Дәрес барышы.
I.  Актуальләштерү. 

1. Механик хәрәкәт дип нәрсәгә әйтәләр?

2. Хәрәкәт траекториясе һәм үтелгән юл дип нәрсәне атыйлар?

3. Нинди хәрәкәт тигез хәрәкәт дип атала? Мисаллар китерергә.

4.  Нинди хәрәкәт тигезсез хәрәкәт дип атала? Мисаллар китерергә.

5.  Өй эшләрен тикшерү. ( Ара ераклыгы күпме булды?)
II. Яңа материалны аңлату.

1. Тизлеккә билгеләмә бирү. 

2. Исәпләү формуласын чыгару.

3. Халыкара системасында (СИ) тизлек берәмлеге. 

4. Мисалны анализлап чишү.

5. Тигезсез хәрәкәт. Уртача тизлек төшенчәсен, формуласын кертү.

6. Кайбер җисемнәрнең уртача хәрәкәт тизлекләрен билгеләү, таблица буенча чагыштыру. Тәҗрибә. ( Уенчык машинаның тизлеген билгеләү.)

7. Берәмлекләрне СИ системасына китерү.

Физкульт минут.

III. Материалны ныгыту.

1.   Мәсьәләләр чишү.

    1). Тизлекләрне чагыштырырга. 108 км/сәг һәм 30 м/с.
    2)  Автомобильнең тизлеген билгеләргә, әгәр 2 сәг тә 144 км юл үтсә. 

    3).  4 нче күнегү. (2, 3).
    4).  Л. № 114

IV. Өйгә эш.

§ 15 укырга, (сорауларга телдән җавап бирү), 4 нче күнегү ( 1, 4),
бирем ( Мәктәпкә килгәндә үзеңнең уртача тизлегеңне билгеләргә).

V. Йомгаклау.

Без бүгенге дәрестә нәрсә өйрәндек? 
7 класс.                                     Дәрес №. 13 / 3.                                 Үткәрү вакыты   ________
Тема:                            Хәрәкәт итү юлын һәм вакытын исәпләү. 

                                                   Мәсьәләләр чишү.
Максат: 1.  Хәрәкәт итү юлын һәм вакытны исәпләү формуласын чыгару.
                2.  Мәсьәләләр чишү, исәпләү күнекмәләрен үстерү, ныгыту.

                3.  Укучыларда төгәллелек, пөхтәлек, мөстәкыйльлелек сыйфатлары тәрбияләү.

Дәрес тибы: комбинированный.

Җиһазлау:  таблица, графиклар.  

Дәрес барышы.
I.  Актуальләштерү. 

1. Җисемнең тизлеген нинди формула буенча исәплиләр? Үлчәү берәмлеге нинди?
2. Тизлекләрне 20 м/с һәм 36 км/сәг чагыштырырга. 
3. Өй эшләрен тикшерү. 

II. Яңа материалны аңлату.
1. Җисем тигез хәрәкәт иткәндә үтелгән юлны табу формуласын чыгару.

                     S = v . t

2.  Җисем тигез хәрәкәт иткәндә вакытны исәпләү формуласын чыгару.

3.  График юл белән бирелгән мәсьәләләрне чишү.

Физкульт минут.
III. Материалны ныгыту.
 Мәсьәләләр чишү.
1. 5 нче күнегү ( 1, 3, 5 ).
2. Күпме вакытта Ил-18 самолеты 36 км араны 180 м/с тизлек белән очып үтәр.

3. Тәвә кошы 22 м/с тизлек белән чапса, 2 минутта күпме юл үтәр?

4. Поезд 72 км/сәг тизлек белән хәрәкәт иткәндә, 30 с  та күпме юл үтәр?

5. 4 нче күнегү ( 5 ).

6. Л. № 131, 134.

IV. Өйгә эш.
§ 16 укырга, (сорауларга телдән җавап бирү), 

 5 нче күнегү (2, 4), 

Л. № 128*.
V. Йомгаклау.
Сез бүгенге дәрестә нәрсәләр белдегез?
Үзегезгә кирәкле нинди мәгълүмат алдыгыз?

7 класс.                                     Дәрес № 14 / 4.                                  Үткәрү вакыты   ________
Тема:                                     Инерция.
                                     Мәсьәләләр чишү.
Максат: 1. Җисемнәрнең тизлекләре үзгәрешен, инерция күренешен аңлату.

                2.  Көнкүрештә һәм техникада инерция күренеше чагылышын тикшерү, ачыклау.
                3. Физика фәненә кызыксыну уяту, фикерләү сәләтен үстерү.

Дәрес тибы: комбинированный.

Җиһазлау:   арба, йөкләр җыелмасы, авыш яссылык, ком, чүкеч. 

Дәрес барышы.
I.  Актуальләштерү. 
1. Тигез хәрәкәт вакытында юл ничек табыла?

2. Тизлек һәм юл билгеле булганда вакытны ничек исәпләргә?

3. Өй эшләрен тикшерү.

Мөстәкыйль эш. ( вариантлап). А. Е. Марон СР-2. ( 69 бит) 1- 10 вариант    
	 СР-2.                   Механик хәрәкәт.                7 класс.

1 вариант.

1.   20 м/с тизлекне, км / сәг күрсәтегез.

2. Трактор 5 мин вакыт эчендә 600 м юл үткән. Шундый ук тизлек белән хәрәкәт итсә  20 мин та ул  күпме юл утәр? 


	СР-2.                   Механик хәрәкәт.                7 класс.

2 вариант.

1.  Реактив самолет 1000 км араны 2,5 мин та үткән. Самолетның тизлеген м/с һәм км/сәг тә күрсәтегез.

2. Бер велосипедчы 10 с вакыт дәвамында 6 м/с тизлек белән, ә икенчесе шул ук араны 12 с та үткән. Икенче велосипедчының тизлеге күпме булган?


II. Яңа материалны аңлату.

1. Җисемнең тизлеге  үзгәрү сәбәпләрен ачыклау. Тәҗрибә.

2. Инерция күренешенә билгеләмә бирү.

3. Хәрәкәт юнәлешенең үзгәрү сәбәпләре. 

4. Көнкүрештә һәм техникада инерция күренеше чагылышын тикшерү, ачыклау.

 ( чүкеч, балта саплау, ышкының алу тирәнлеген көйләү һ.б)
Физкульт минут.

III. Материалны ныгыту.

1. § 17 сорауларга җавап бирү.

2. Мәсьәләләр чишү.

    1. Инерция күренешен исәпкә алып, светафорда нинди төс яна?

    2. Зонтны селкегәндә яңгыр тамчылары ни өчен сибелә?

    3. Трамвай хәрәкәтендә нинди үзгәреш булыр, әгәр пассажирлар уңга авышсалар? сулга?  

    4. Очып баручы самолеттан йөк ташласалар, ул кайда төшә? 
    5. Л. № 124, 132, 133.

IV. Өйгә эш.

§ 17 укырга, (сорауларга телдән җавап бирү).
Җисемнең үткән юлын һәм вакытны исәпләүгә 2 мәсьәлә төзеп чишәргә.

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 15 / 5.                                  Үткәрү вакыты   ________
Тема:                           Җисемнәрнең үзара тәэсир итешүе.

Максат: 1.  Җисемнәрнең үзара тәэсирен күзәтү, тизлекләре үзгәрешенең сәбәпләрен 

                     ачыклау, нәтиҗәләр ясарга өйрәнү.
                2. Укучыларның күзаллау һәм фикерләү сәләтләрен үстерү.

                3. Мәсьәләләр чишү күнекмәләрен ныгыту.

Дәрес тибы: комбинированный.

Җиһазлау:    арбалар, йөкләр җыелмасы, улак, шарлар. 
Дәрес барышы.
I.  Актуальләштерү. 

1. Абынган кеше кайсы якка егыла? Таеп киткән кеше кайсы якка егыла? Ни өчен?

2. Автобус уңга борылганда, андагы кешеләр кайсы якка авыша? Ни өчен?

3. Инерция дип нәрсә атала? 

      Башка җисемнәр тәэсир итмәгәндә, җисем ничек хәрәкәт итә?  

4. Укучыларның үзләре төзегән мәсьәләләрен тикшерү.
  ( Берничә укучыны тактада эшләтү.)
II. Яңа материалны аңлату.
1.  Җисемнең тизлеге ,икенче җисем тәэсирендә үзгәрүен тикшерү. Тәҗрибә. 42, 43 рәс.
2. Нәтиҗә ясау. Ике җисем дә бер-берсенә тәэсир итә.

3. Кире бәрү күренешен тикшерү. Мисаллар. ( Мылтык, ядрә. 44, 45 рәс.).

4.  Нәтиҗә чыгару. Үзара тәэсир нәтиҗәсендә,  ике җисем дә үзләренең тизлекләрен үзгәртә ала.
Физкульт минут. Үзара тәэсиргә күнегүләр.
III. Материалны ныгыту.
1. § 18 сорауларга җавап бирү.

2. Мәсьәләләр чишү.

    1). Л. № 196, 204, 205.

    2). Мылтыктан атканда ни өчен ядрә һәм мылтык төрле тизлек ала?
    3). Магнитафон лентасы 0,1 м/с тизлек белән әйләнә. Касета 1 сәг уйнаса, лентаның озынлыгы күпме булыр?

    4). Л. № 197 – 203.

IV. Өйгә эш.

§ 18 укырга (сорауларга телдән җавап бирү), 
Л. №207, 209, 212*.
V. Йомгаклау.

Сез бүгенге дәрестән нинди файдалы мәгълүмат алдыгыз?
7 класс.                                     Дәрес № 16 / 6.                                   Үткәрү вакыты   ________
Тема:                                 Җисемнең массасы.

                                            Масса берәмлеге.  
Максат: 1.    Масса төшенчәсенә билгеләмә бирү, берәмлекләрен ачыклау, массаны үлчәү 

                     ысулларын аңлату.
                2.    Борынгы һәм хәзерге масса үлчәү берәмлекләре белән таныштыру, чагыштыру.

                3.  Укучыларны фәнни тикшеренү эшләре, эзләнүләр алып барырга өндәү.

Дәрес тибы: комбинированный.

Җиһазлау:   арбалар, йөкләр, герләр җыелмасы, көянтәле үлчәү. 

Дәрес барышы.
I.  Актуальләштерү. 

1. Ни өчен хәрәкәт итүче машина алдыннан йөгереп чыгарга ярамый.

2. Җисемнәрнең үзара тәсир итешүенә мисаллар китерегез. 
3.  Өй эшенә бирелгән 212* мәсьәләләрне тикшерү.
II. Яңа материалны аңлату.

1. Ике арбаның үзара тәэсирен, тәҗрибәдә (46 рәс.) тикшерү һәм нәтиҗә ясау.
 Үзара тәэсир итешкәндә җисемнең тизлеге никадәр азрак үзгәрсә, ул шулкадәр зуррак массага ия. Димәк инертлыгы зуррак.
2. Инертлыкка билгеләмә бирү. 

3. Масса төшенчәсенә билгеләмә бирү, берәмлекләрен ачыклау.

  Җисемнең массасы – аның инертлыгын сыйфатлый торган физик зурлык.

4. Масса эталоны. Борынгы һәм хәзерге масса үлчәү берәмлекләре.

1 т   = 1000 кг       = 10 3 кг                                1 г   = 0,001 кг     = 10 -3 кг
1 кг = 1000 г         = 10 3 г                                   1 мг = 0,001 г       = 10 -3 г
1 кг = 1000 000 мг= 10 6 мг                               1 мг = 0,000001кг= 10-6 кг
5. Үлчәү кагыйдәләре белән таныштыру.

6. Үлчәү ярдәмендә җисемнең массасын билгеләү.

Физкульт минут.

III. Материалны ныгыту.

 Мәсьәләләр чишү.
1. 6 нчы күнегү ( 2).
2. Л. 210, 211, 215.

IV. Өйгә эш.

§ 19, 20 укырга, (сорауларга телдән җавап бирү).
6 нчы күнегү (1,3), Л. № 212, 213*
V. Йомгаклау.

Сез бүгенге дәрестә нәрсәләр үзләштердегез?

7 класс.                                     Дәрес № 17 / 7.                                  Үткәрү вакыты   ________
                                        Лаборатор эш №3.
Тема:                Көянтәле үлчәүдә җисемнең массасын үлчәү.
Максат: 1.  Көянтәле үлчәүдән файдаланырга һәм аның ярдәмендә җисемнәрнең массаларын  

                   табарга өйрәтү.
                 2.  Үлчәү кагыйдәләре белән танышу, мөстәкыйль рәвештә прибор һәм  

                     материаллар белән эшләргә, нәтиҗәләр ясауларына ирешү. 

Дәрес тибы:  лаборатор эш.

Җиһазлау:    үлчәү, герләр, массалары төрле булган җисемнәр, таблица.
Дәрес барышы.
I.  Актуальләштерү. 

1. Җисемнәр тәэсир итешкәндә тизлекләре төрле булуы нәрсәгә бәйле?

2. Өй эшләрен тикшерү.  

 3.   Нинди үлчәү берәмлекләрен беләсез? 
II. Яңа материалны аңлату. 
                 Лаборатор эш №3.
               Көянтәле үлчәүдә җисемнең массасын үлчәү.

1. Герләр җыелмасы һәм үлчәү белән танышу.

2. Үлчәү кагыйдәләре белән танышу.
3. Таблица әзерләү.

	№
	җисемнең исеме
	җисемнең массасы, г, кг.

	1.
	алюминий цилиндр
	

	2.
	җиз цилиндр
	

	3.
	агач борыс
	

	4. 
	карандаш
	


4. Нәтиҗәләрне таблицага язу.

5. Лаборатор эшкә нәтиҗә ясау.

III. Материалны ныгыту.

 Мәсьәләләр чишү.

1. Л. № 218, 224.
2. Җирнең ясалма иярчене 8 км / с тизлек белән хәрәкәт итә. 2 мин вакыт эчендә ул күпме юл үтәр?

IV. Өйгә эш.

1. Л. 223, 217*.
2. Яктылык нуры Кояштан Җиргә күпме вакытта килеп җитәр, әгәр ара ераклыгы 150 000 000 км, тизлеге 300 000 км/с булса?

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 18 / 8.                                  Үткәрү вакыты   ________
                                             Лаборатор эш №3.
Тема:                             Җисемнең күләмен үлчәү.
Максат: 1. Үлчәү цилиндры  ( мензурка) ярдәмендә җисемнең күләмен табарга өйрәтү.

                2. Укучыларны тәртипкә, пөхтәлеккә өндәү, мөстәкыйльлек сыйфатлары тәрбияләү.

                3.  Мәсьәләләр чишү күнекмәләрен, фикерләү сәләтен үстерү. 

Дәрес тибы: лаборатор эш.

Җиһазлау: үлчәү цилиндры, дөрес формада булмаган формадагы кечерәк күләмле җисемнәр  

                   (гайкалар, фарфор роликлар, металл кисәкләре һ.б.) җепләр, таблица.   

Дәрес барышы.

I.  Актуальләштерү. 

1. Төзек формадагы җисемнең( агач борысның) күләмен ничек билгеләп була?
                                         

                                        V = l . b . h    

        2.    Цилиндр формасындагы җисемнең күләмен ничек билгеләп була?
                          
                                V = S . h = π . R2 . h
 3. Төзек булмаган формадагы җисемнең күләмен ничек билгеләргә?

 II.   Лаборатор эш тәртибе.
1.  Мензурканың бүлем кыйммәтен билгеләү.
2. Җисем тулысынча күмелерлек итеп мензуркага су салабыз һәм суның күләмен үлчибез.

3. Күләме үлчәнергә тиешле җисемне, җепкә бәйләп суга батырабыз һәм күләмен билгелибез.

4. Берничә җисем белән тәҗрибәне кабатлыйбыз.

5. Үлчәү нәтиҗәләрен таблицага язабыз.

	№
	Җисем исеме
	Сыеклыкның баштагы күләме
V1, см3
	Сыеклык һәм җисемнең күләме
V2, см3
	Җисемнең күләме V, см3
V= V2- V1

	1.
2.

3.
	
	
	
	


III. Материалны ныгыту.

1. Өстәмә бирем.
Дөрес булмаган формадагы, мензуркага сыймаган зур күләмле ( таш, кеше, һ.б.) җисемнәрнең күләмен ничек үлчәргә?

Мондый җисемнәрне, суы агып чыга торган савытлар ярдәмендә үлчәргә мөмкин. Агып чыккан суның күләмен мензурка белән үлчәп, суга батырылган җисемнең күләмен табалар.
2. Мәсьәләләр чишү.

    Л. № 216, 225 

IV. Өйгә эш.

Пластмаст шешәдән мензурка ясарга.
Л. №127, 219*
V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 19 / 9.                                  Үткәрү вакыты   ________
Тема:                                 Матдәнең тыгызлыгы.

Максат: 1.  Матдә тыгызлыгы төшенчәсен кертү, исәпләү формуласын аңлату.
                2.  Таблицалар белән эшләргә өйрәнү, матдәләр тыгызлыгын чагыштыру.

                3.  Укучыларның фәнгә кызыксынучанлыкларын арттыру, фикерләү сәләтен үстерү.

Дәрес тибы: комбинированный.

Җиһазлау:  җиз һәм алюминий цилиндрлар, үлчәү, герләр җыелмасы, бер үк массадагы төрле  

                    күләмле җисемнәр, мензурка.   

Дәрес барышы.

I.  Актуальләштерү. 

1. Җисемнәрнең массаларын ничек билгелиләр? Масса берәмлекләре?

2.  Җисемнәрнең күләмнәрен нинди ысуллар белән табып була? 

3.  Ни өчен бер үк күләмдәге җиз һәм алюминий цилиндрларның массалары төрле булды? (Лаб. эш №3).  

II. Яңа материалны аңлату.

1. Күләмнәре тигез, ләкин төрле матдәләрдән эшләнгән җисемнәр не чагыштыру. Тәҗрибә. Нәтиҗә ясау.

2. Төрле матдәдән эшләнгән тигез массалы җисемнәрне чагыштыру. 

Тәҗрибә. Нәтиҗә ясау. 

3. Тыгызлык төшенчәсен кертү.

4. Тыгызлыкны исәпләү формуласын чыгару.

5. Тыгызлык берәмлекләре. (кг/м3 тан г/см3 күчү).
6. Таблицалар белән эшләргә өйрәнү, матдәләр тыгызлыгын чагыштыру.

Физкульт минут.
III. Материалны ныгыту.

 Мәсьәләләр чишү.
1. 1 кг мамык авырмы әллә 1 кг ташмы?

2.

         

           1)               2)            3)

      Рәсемдәге шарларның массалары бердәй. Шарларның  тыгызлыгы бертөрле булырмы?

 3.  Боз тавының күләме 30 м3, ә массасы 27 т булса, бозның тыгызлыгы күпме булыр?

 4. Бер бәрәңгенең массасы 60 г, ә күләме 50 см3. Бәрәңгенең тыгызлыгын испләп табыгыз һәм кг / м3 күрсәтегез.
 5.  7 нче күнегү ( 3).

 6.  Л. № 228 – 230, 257 – 259.

IV. Өйгә эш.

§ 21 укырга, (сорауларга телдән җавап бирү),
7 нче күнегү ( 1,2), Л. 265.

Лаборатор эш №5кә әзерләнергә.

V. Йомгаклау.

Сез бүгенге дәрестә нәрсәләр белдегез?
7 класс.                                     Дәрес № 20 / 10.                                Үткәрү вакыты   ________
                                               Лаборатор эш №5.
Тема:                       Каты җисемнең тыгызлыгын табу.
Максат: 1. Үлчәү цилиндры һәм үлчәү ярдәмендә җисемнең тыгызлыгын табарга өйрәтү.

                2. Төрле формадагы билгесез җисемнең тыгызлыгын билгеләп, таблица ярдәмендә 

                   нинди материалдан эшләнгән булуын ачыклау.

                3. Фәнни-тикшерү эшчәнлегенә кызыксыну уяту.
Дәрес тибы: лаборатор эш.

Җиһазлау:    үлчәү, герләр, үлчәү цилиндры, тыгызлыгын билгеләргә кирәк булган каты 
                  җисем, җеп.
Дәрес барышы.
I.  Актуальләштерү. 

1. Матдәнең тыгызлыгын ничек табарга мөмкин?
2. Тыгызлыкны нинди формула белән исәплиләр? Тыгызлыкның берәмлекләре нинди?
3. Өй эшләрен тикшерү.

II.  Лаборатор эш тәртибе. 
1.  Үлчәүдә җисемнең массасын үлчибез. ( Лаб.эш №3).
2. Җисемнең күләмен мензурка ярдәмендә үлчибез. ( Лаб.эш №4).

3. Җисемнең тыгызлыгын 

m

=

r

 формуласы буенча исәплибез.

4. Үлчәү һәм исәпләү нәтиҗәләрен таблицага язабыз.

	№


	Матдәнең 

исеме
	Җисемнең массасы 

m, г
	Җисемнең күләме

V, см3
	Матдәнең тыгызлыгы

	
	
	
	
	г / см3
	кг / м3

	1.
2.

3.
	
	
	
	
	


5. Лаборатор эшкә нәтиҗә ясау.

III.  Материалны ныгыту.    
Борынгы металл акчаның нинди материалдан эшләнгәнлеген билгеләү.

IV. Өйгә эш.

§ 21 укырга, (сорауларга телдән җавап бирү),
7 нче күнегү ( 4, 5),

Л. № 269*, 

Кешенең тыгызлыгын ничек белеп була?
V. Йомгаклау.

Сез бүгенге дәрестә нәрсәләр белдегез? Нинди файдалы мәгълүматлар алдыгыз
7 класс.                                     Дәрес № 21 / 11.                              Үткәрү вакыты   ________
Тема:        Җисемнең массасын һәм күләмен аның тыгызлыгы буенча исәпләү.

Максат: 1.  Җисемнәрнең массасын һәм күләмен аның тыгызлыгы буенча исәпләү өчен 

                   формула чыгару.
                2.   Мәсьәләләр чишү күнекмәләрен ныгыту.  

                3.  Укучыларның күзаллау һәм фикерләү сәләтен үстерү.

Дәрес тибы: мәсьәләләр чишү.

Җиһазлау:   үлчәү, герләр җыелмасы, алюминий цилиндр, таблица 

Дәрес барышы.

I.  Актуальләштерү. 

1. Җисемнең тыгызлыгын ничек исәплиләр? Үлчәү берәмлекләре нинди?

2. Агач борысның тыгызлыгын ничек табарга. Тәҗрибә.

3. 3 л бал ничә килограмм була?  

II. Яңа материалны аңлату.
1. Матдәнең тыгызлыгы һәм күләме аркылы массасын исәпләү формуласын чыгару.

                   m = ρ . V 

Мисал 1. 3 л балның ничә килограмм булганлыгын билгелү. ( бал сатучы һәм алучы арасындагы әңгәмә оештыру, 1 кг бал – 100 сум)

Мисал 2. 5 л көнбагыш мае ничә килограмм була? ( 1 кг – 20 сум) Кем ота?
2.   Матдәнең тыгызлыгы һәм массасы аркылы күләмен билгеләү.

Тәҗрибә. Алюминий цилиндрның массасын үлчәп, таблицадагы тыгызлыгы ярдәмендә күләмен исәпләү. Мензурка ярдәмендә күләмен үлчәп, исәпләнгән нәтиҗә белән чагыштыру.

Физкульт минут.

III. Материалны ныгыту.

1. Мәсьәләләр чишү.

    1. 8 нче күнегү ( 1,2),
    2. Күләме 3 м3 булган бетон плитәнең массасы күпме?

    3. Тәрәзә пыяласының буе 2 м, иңе 1,5 м һәм калынлыгы 0,5 см булса, массасы күпме булыр?  (ρ=2500 кг/м3)
    4.   Тимер һәм алюминий чыбыкларның аркылы кисем мәйданы (диаметр, юанлыклары) бердәй, массалары тигез булса, кайсысы озынырак булыр? Ни өчен?    

    5.   Л. № 282, 275 – 277.

IV. Өйгә эш.

§ 22 укырга, (сорауларга телдән җавап бирү,
Л. № 283* , 5 нче бирем,

Җисемнәрнең массасын һәм күләмен аның тыгызлыгы ярдәмендә исәпләүгә 2 мәсьәлә төзеп чишәргә.
V. Йомгаклау.

Сез бүгенге дәрестән нинди кирәкле мәгълүмат алдыгыз? Нәрсәләр белдегез?
7 класс.                                     Дәрес № 22 / 12.                                Үткәрү вакыты   ________
Тема:                         Мәсьәләләр чишү.  Кабатлау, гомумиләштерү. 

                                          Контроль эшкә  әзерлек.
Максат: 1. “Механик хәрәкәт”,”Матдә тыгызлыгы” темаларын кабатлау, белем һәм  

                   күнекмәләрне гомумиләштерү. 

                2. Мәсьәләләр чишү күнекмәләрен ныгыту.

                3. Укучыларда төгәллек, пөхтәлек, мөстәкыйльлелек сыйфатлары тәрбияләү. 

Дәрес тибы: мәсьәләләр чишү, кабатлау, гомумиләштерү.

Җиһазлау:    тест, физикадан мәсьәләләр җыентыгы
Дәрес барышы.

I.  Актуальләштерү. 
 Физик диктант  7 кл.             Фамилия ________________________
                 1 вариант                          

	№
	Физик зурлык исеме
	тамгаланышы
	берәмлеге

	1
	Юл
	
	

	2
	Тизлек
	
	

	3.
	Масса
	
	

	4.
	Күләм
	
	

	5.
	Биеклек
	
	

	6.
	Мәйдан
	
	

	7.
	Тыгызлык
	
	

	8
	Тизлек табу формуласы
	
	

	9
	Тыгызлык табу формуласы
	
	

	10
	Күләм исәпләү формуласы
	
	


1. Җисемнең хәрәкәт тизлеген ничек исәплибез?

2. 108 км/сәг не м/с да күрсәтегез.

3. Кеше уртача 5 км/сәг тизлек белән барса, 10 км араны күпме вакытта үтәр?


4. 5 л су ничә килограмм? 5 л бензин ничә килограмм? 
5. Өй эшләрен тикшерү.  

                  
II. Мәсьәләләр чишү.
1. Сыерчык 2 сәг тә күпме юл үтәр?
2. Көмеш кашыкның массасы 31,5г булса, аның күләме күпме булыр?

3.   Газель машинасы 3 т йөк күтәрә ала. Бер калайның буе 2,5 м, иңе 80 см, калынлыгы 2 мм булса машинага ничә табак калай төяргә мөмкин? (ρк=8000 кг/м3)
Физкульт минут.

 Мөстәкыйль эш.              
вариантлап А.Е. Марон 
    1. Кеше 2 м/с тизлек белән хәрәкәт итсә, 2 минутта  күпме юл үтәр?
    2. Чуен шар массасы 800 г, күләме 125 см3. Таблицада чуен тыгызлыгы (ρч=7,8 г/см3) булса, шар эчендә куышлар бармы?
    3. Массасы 3,6 т булган боз сынының күләме күпме булыр? (ρбоз=900 кг/м3)
III. Материалны ныгыту.
 Л. № 280, 278.
IV. Өйгә эш.

§ 22 кабатлау, 8 нче күнегү ( 3,4),
Л. № 274*.

Контроль эшкә әзерләнергә.
V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 23 / 13.                             Үткәрү вакыты   ________
                                                Контроль эш. № 1.

Тема:           “Механик хәрәкәт. Җисем массасы. Матдә тыгызлыгы.”.
Максат: 1. Белем һәм күнекмәләрне тикшерү, анализлау.

                2.  
Дәрес тибы: контроль эш.

Җиһазлау:   контроль эш текстлары. А.Е.Марон Дидактик материаллар. 

	1 вариант

1. 72 км/сәг не м/с да күрсәтегез.

2. Поезд 6 км лы станцияләр арасын 4 мин та үтсә, аның уртача тизлеге күпме булыр?

3. Күләме 5 литр булган бал ничә килограмм булыр?    Балның  тыгызлыгы  1,35 г/см3.
4.  Массасы 3 кг,   озынлыгы 25 см, киңлеге 12 см,   биеклеге 7 см булган кызыл кирпечнең  тыгызлыгын исәпләп табыгыз.   Таблицадан файдаланып  бу кирпечнең тишеклеме икәнен ачыклагыз.



	2 вариант

1. 180 м/мин ны м/с да күрсәтегез.

2.  Елганың агым тизлеге 0,5 м/с. Күпме вакыт эчендә сал агым уңаена 0,5 км араны үтәр?  

3. Массасы 5 кг  булган көнбагыш маеның   күләме күпме  булыр? Көнбагыш маеның тыгызлыгы 0,93 г/см3.   Күләмне см3 һәм литрларда күрсәтегез.
4.     Бакчадагы су савытының озынлыгы 2м, киңлеге 1,5м, һәм биеклеге 1,2 м . Бу савытка ничә тонна су сыя?      Суның тыгызлыгы 1000 кг/м3.



7 класс.                                     Дәрес № 24 / 14.                                Үткәрү вакыты   ________
Тема:                              Көч.  Тартылу күренеше.

                                                 Авырлык көче.
Максат: 1.  Җисемнең тизлеге, формасы үзгәрү сәбәпләрен ачыклау.

                2. Көчкә һәм авырлык  көченә билгеләмә бирү, бөтендөнья тартылуын аңлату. 
                3. Укучыларның фикерләү һәм күзаллау сәләтен үстерү.

Дәрес тибы:  яңа материалны аңлату.

Җиһазлау:   арба, агач брус,сулы савыт, магнит, бөке, шар, пружина, туп. 

Дәрес барышы.
Контроль эшләрне анализлау. ( хаталарны ачыклау, төзәтү).

I.  Актуальләштерү. 

1. Җисемнең тизлеге нәрсә нәтиҗәсендә үзгәрергә мөмкин? 

2. Ни өчен аткан җисемнәр кире җиргә төшә?  

II. Яңа материалны аңлату.

1. Җисемнең тизлеге үзгәрү сәбәпләрен ачыклау. Тәҗрибәләр. 54-57 рәс.

     Нәтиҗә чыгару. Җисемнең тизлеге башка җисемнәр белән үзара тәэсир итү нәтиҗәсендә үзгәрә.
2.  Көч нәтиҗәсендә җисемнең формасы һәм үлчәмнәре үзгәрүгә мисаллар. Деформациягә билгеләмә бирү.
3. Көчкә билгеләмә бирү. Сызымда билгеләү.
4. Ни өчен шарның Җиргә төшүен, Бөтендөнья тартылуын аңлату.
   Тәҗрибә. Шарның Җиргә төшүен күзәтү.
5. Авырлык көченә билгеләмә бирү.

6. Авырлык көченең җисемнең массасына бәйле булуын ачыклау.

Физкульт минут.

III. Материалны ныгыту.
1. § 23, 24 сорауларга җавап бирү.

2. Мәсьәләләр чишү.

    1. Горизонталь ыргытылган җисемнәр ни өчен Җиргә төшә?
    2. Өстәлдәге 2 кг һәм 5 кг герләрнең кайсына авырлык көче күбрәк тәэсир итә?

    3. Өстәлдәге бер үк размердагы җиз һәм алюминий цилиндрларның кайсына авырлык көче күбрәк тәэсир итә? Ничә тапкыр артык?

    4.  Ни өчен баскычтан күтәрелү, төшүгә караганда авыр?

    5.  Л. № 285 – 290.

IV. Өйгә эш.

§ 23, 24 укырга, (сорауларга телдән җавап бирү),
Л. № 291 – 293.

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 25 / 15.                                Үткәрү вакыты   ________
Тема:                          Эластиклык көче.  Гук законы.
Максат: 1. Эластиклык көчен, деформация төрләрен һәм Гук законын аңлату.

                2. Эластиклык көченең барлыкка килү сәбәпләрен билгеләү, тәҗрибәләрдә раслау.

                3. Укучыларда физика фәненә  кызыксыну, белемгә омтылыш  тәрбияләү.
Дәрес тибы: комбинированный.

Җиһазлау:   агач борыслар, линейка, герләр, штатив, пружина, деформация төрләрен күрсәтү 

                      приборы, динамометр. 

Дәрес барышы.
I.  Актуальләштерү. 

1. Көч дип нәрсәгә әйтәләр? Җисемгә тәэсир итүче көч  нәтиҗәсе  нәрсәләргә бәйле?

2. Нинди көч авырлык көче дип атала?

3. Авырлык көче кайда зуррак?  Җирнең полюсларындамы әллә экватордамы ? Ни өчен?

4. Ни өчен таянычта ятка яки җепкә эленгән җисемнәр тикторыш хәлендә тора? Тәҗрибә. ( 64, 65 рәс.) 

II. Яңа материалны аңлату.
1.   Таянычта ятка яки җепкә эленгән җисемгә тәэсир итүче көчләрне тәҗрибәдә ачыклау, билгеләү.

2. Эластиклык көченә билгеләмә бирү.

Җисемнең деформацияләнүе нәтиҗәсендә хасил булган һәм җисемне баштагы торышына кайтарырга омтылдыручы көч эластиклык көче дип атала.
3. Деформация төрләрен күрсәтү,билгелү.  (сузылу, кысылу, шуышу, бөгелү, бөтерелү ).

 Модель белән тәҗрибәләр үткәрү.
4. Гук законын аңлату. Резина шнул яки пружинага асылга йөк белән тәҗрибә.
       Fэл = k .∆l,                       k- катылык,             ∆l = l - l0 – шнурның озынаюы
Физкульт минут.

III. Материалны ныгыту.

  Мәсьәләләр чишү.

    1).  Нинди көч нәтиҗәсендә бөгелгән линейка турая?

    2). Пружина 100 Н көч нәтиҗәсендә 10 см га сузылды. Пружинаның катылыгы күпме?

    3). Пружинаның катылыгы 5000 Н/м. Аны 5 см га кысу өчен күпме көч кирәк булыр?    

    4). Л. № 350, 351, Л. № 335, 336. 
IV. Өйгә эш.

§ 23 укырга, (сорауларга телдән җавап бирү),
Л. № 328, 329, 342*
V. Йомгаклау.

Сез бүгенге дәрестә нәрсәләр белдегез? Нинди формула чыгардык?
7 класс.                                     Дәрес № 26 / 16.                                 Үткәрү вакыты   ________
Тема:                                  Җисемнең авырлыгы.

Максат: 1.  Авырлык төшенчәсенә билгеләмә бирү, авырлык көче белән авырлык  

                    арасындагы аерманы  ачыклау.
                2. Мәсьәләләр чишү күнекмәләрен ныгыту.

                3. Укучыларның фикерләү сәләтен үстерү.

Дәрес тибы: комбинированный.

Җиһазлау:    агач борыслар, линейка, герләр, штатив, пружина, деформация төрләрен күрсәтү 

                      приборы, динамометр.
Дәрес барышы.
I.  Актуальләштерү. 

1. Эластиклык көче кайчан хасил була? Кайсы якка юнәлгән?

2. Җисемнең деформациясе дип нәрсәне атыйлар? Деформациянең нинди төрләрен беләсез?

3. Гук законы ничек әйтелә һәм языла? Үлчәү берәмлеге нинди?
4. Такта өстендә торган гергә нинди көчләр тәэсир итә?  

II. Яңа материалны аңлату.
1. Тәҗрибәдә, җисемне таянычка куйганда, җисемнең  Җиргә тартылу нәтиҗәсендә кысылуын һәм таянычка тәэсир итү көчен күрсәтү, аңлату.

2. Җисемнең авырлыгына билгеләмә бирү. 
   Җисемнең авырлыгы – җисемнең Җиргә тартылуы нәтиҗәсендә таянычка яки асмага тәэсир итү көче ул.

3. Авырлык көче белән авырлык арасындагы аерманы ачыклау. Тәҗрибә.

Авырлык көче җисемгә куелган, ә авырлык таянычка яки асмага куелшан 

4. Җисем авырлыгының санча кыйммәте авырлык көченә тигез була.

                       Р = Fав.

5. Авырлык югалу.

Физкульт пауза.

III. Материалны ныгыту.
1. § 26 сорауларга җавап бирү.

2. Мәсьәләләр чишү.

    1. Л. № 332, 330, 331.
    2. Кеше лифтта өскә күтәрелгәндә, нинди физик зурлыкларның үзгәрүен сизә?

       а) масса,  б) авырлык көче, в) авырлык.

IV. Өйгә эш.

§ 26 укырга, сорауларга телдән җавап бирү.
Л. № 333, 334

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 27 / 17.                                Үткәрү вакыты   ________
Тема:                                      Көч берәмлекләре. 

             Авырлык көче белән җисемнең массасы арасындагы бәйләнеш.
Максат: 1.  Җисемнәргә тәэсир итүче авырлык көчен һәм җисемнең авырлыгын исәпләү 

                   формулаларын чыгару, авырлык көче белән җисемнең массасы арасындагы 

                   бәйләнешне аңлату.
                2.   Мәсьәләләр чишү күнекмәләрен ныгыту.

                3.   Укучыларның фикерләү сәләтен үстерү.
Дәрес тибы: комбинированный.

Җиһазлау:   Физикадан мәсьәләләр җыентыгы В.И.Лукашек,

                      Дидактик материаллар А.Е.Марон,  

Дәрес барышы.

I.  Актуальләштерү. 

1. Җисемнең авырлыгы дип нәрсә атала?

2. Җисемнең авырлыгы авырлык көченнән нәрсә белән аерыла?

3. Көч нинди зурлык ?  

II. Яңа материалны аңлату.

1.  Көч – физик зурлык. Санча кыйммәте һәм юнәлеше бар.
2.  Көч берәмлекләре. Көч берәмлеге итеп 1 с вакыт эчендә 1 кг массалы җисемнең тизлеген 1 м/с ка үзгәртә торган көч кабул ителгән. 

    Бу берәмлек инглиз физигы И.Ньютон хөрмәтнә ньютон ( 1Н)  дип аталган.

 1 кН = 1000 Н = 103 Н,         1 Н = 0,001 кН = 10 -3 кН
3.  Авырлык көчен табу, формуласын чыгару, аңлату. 

Теләсә нинди массалы җисемгә тәэсир итүче авырлык көчен табу өчен, бу җисемнең массасын 9,8 Н/кг га тапкырларга кирәк.
      Fав = 9,8 

*  m.        g =  9,8 

,   g- ирекле төшү тизләнеше,
                                Fав =  g *  m.
4. Җисемнең авырлыгы  Р = Fав= m * g  
Физкульт минут.

III. Материалны ныгыту.

1. § 27 сорауларга җавап бирү.

2. Мәсьәләләр чишү.

    1. 9 нчы күнегү ( 2,4,5).
    2. Массасы 500 г булган җисемнең авырлыгын һәм авырлык көчен исәпләп табыгыз. Көчләрне рәсемдә сурәтләгез.

    3. Трактор радиаторына 25 л су салдылар. Тракторның массасы һәм авырлыгы күпмегә үзгәрде?

    4.   Җисемнең массасын 
                 2Н
         билгеләгез.
Масштаб 

                                                                           F

   5*. Кеше космока очыш вакытында  үзендә нинди физик зурлыкларны үзгәрешен сизә?      

        Космоска чыккач?    а) масса,  б) авырлык көче, в) авырлык.
IV. Өйгә эш.

§ 27 укырга, сорауларга телдән җавап бирү.
9 нчы күнегү ( 1,3),  Л. № 339 – 341.

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 28 / 18.                                 Үткәрү вакыты   ________
Лаборатор эш №6
Тема:                                      Динамометр. 
              Пружинаны бүлемләү һәм көчне динамометр ярдәмендә үлчәү.
Максат: 1.  Динамометрның төзелешен, эшләү тәртибен, төрләрен, практик кулланышын  

                    аңлату.

                2.  Пружинаны бүлемләргә, шкала төзергә һәм аның ярдәмендә көчләрне үлчәргә      

                    өйрәтү.

                3.   Укучыларны физик приборларны кулланырга, алар белән эшләргә һәм үзләре 

                      ясап көнкүрештә кулланырга өйрәтү. 
Дәрес тибы: лаборатор эш.

Җиһазлау:    динамометрлар, 102 г массалы герләр җыелмасы, муфталы кыстыргычлы  

                      штатив.
Дәрес барышы.
I.  Актуальләштерү. 

1. Көч берәмлеге итеп нәрсә кабул ителгән?

2.Теләсә нинди массалы җисемгә тәэсир итүче авырлык көчен ничек исәпләп чыгарырга?  

3. Җисемнең авырлыгын нинди формула буенча табарга мөмкин?
4. Авырлык, кул, тарту көчләрен ничек үлчәп була?

II. Яңа материалны аңлату.

 1. Динамометрның  төзелешен, эшләү тәртибен аңлату. 

 2. Динамометрны бүлемләү, ясарга өйрәтү.

 3. Төрләрен һәм практик кулланышын  ачыклау.

(лаборатор, медицина, тарту, күргәзмә, электрик, терекөмешле, гидравлик һ.б.)
 Физкульт минут. Динамик пауза.
III. Материалны ныгыту.
Лаборатор эш №6. 
Пружинаны бүлемләү һәм көчне динамометр ярдәмендә үлчәү
 Эш тәртибе дәреслекнең 166 битендә бирелгән.
IV. Өйгә эш.

§ 28  укырга, (сорауларга телдән җавап бирү).
10 нчы күнегү ( 1, 2, 3 ).

V. Йомгаклау.
Лаборатор эшкә нәтиҗә ясау.

Сез бүгенге дәрестә нәрсәләр белдегез?

7 класс.                                     Дәрес № 29 / 19.                               Үткәрү вакыты   ________
Тема:                          Бер туры буйлап юнәлгән көчләрне кушу.
                                                Бердәй тәэсир итүче көч.
Максат: 1. Бердәй тәэсир итүче көчкә билгеләмә бирү, юнәлешен билгеләү һәм исәпләү 

                  формуласын чыгару.

                2.  Мәсьәләләр чишү күнекмәләрен үстерү.
                3.  Укучыларның фикерләү һәм күзаллау сәләтен үстерү.

Дәрес тибы: комбинированный.

Җиһазлау: динамометрлар, йөкләр җыелмасы, штатив, пружина.   

Дәрес барышы.
I.  Актуальләштерү. 

1. Көчне үлчәү приборы ничек дип атала?

2. Иң гади динамометрны ничек ясарга?

3. Сез динамометрның нинди төрләрен беләсез?

4.  Пружинага эленгән йөккә нинди көчләр тәэсир итә? 
II. Яңа материалны аңлату.

1. Бердәй тәэсир итүче көчкә билгеләмә бирү. Мисаллар.

2. Бер туры буенча бер үк якка юнәлгән көчләр белән тәҗрибә. (74, 75 рәс. )

   Нәтиҗә ясау.      R=F1+F2 

3. Бер туры буенча  капма-каршы якка юнәлгә көчләрне күзәтү. Тәҗрибә.( 76 рәс.)

  Нәтиҗә ясау.        R=F2-F1
4.  Җисемгә үзара тигез һәм капма каршы якка юнәлгән көч тәэсир иткәндәге тәҗрибә.
                   F1=-F2 булса  R=0
Физкульт минут.

III. Материалны ныгыту.

1. § 29  сорауларга җавап бирү.

2. Мәсьәләләр чишү.

    1. Ява торган кар бөртегенә нинди көчләр тәэсир итә?

    2. Авырлыгы 800 Н булган парашутчы акырын гына аска төшә. Аңа тәэсир итүче һава каршылыгы күпме булыр?
    3.  Л. № 370, 371. Рәсемдәге көчләрнең бердәй тәэсир итүчесе күпмегә тигез?

    4.  Л. № 377. Рәсемдәге  динамометрларның күрсәтүе нинди булырга тиеш?

    5.  11 нче күнегү ( 1 ).
    6.  10 нче күнегү ( 2 ).

IV. Өйгә эш.

§ 29 укырга, сорауларга телдән җавап бирү,
11 нче күнегү ( 2, 3 ),

Л. № 367*.
V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 30 / 20.                                  Үткәрү вакыты   ________
Тема:                                      Ышкылу көче.

                                        Тикторыштагы ышкылу.
Максат: 1. Ышкылу көченең барлыкка килү сәбәпләрен ачыклау.

                2. Ышкылуның төрләрен өйрәнү, тормышта, техникада куллану өлкәләрен ачыклау,  

                   файдалы һәм зарарлы якларын билгеләү. 

                 3. Укучыларда физика фәненә  кызыксыну, белемгә омтылыш  тәрбияләү. 
Дәрес тибы: комбинированный.

Җиһазлау:  динамометр, агач борыс, йөуләр җыелмасы, роликлар, подшипниклар, таблица.  

Дәрес барышы.
I.  Актуальләштерү. 

1. Җисемгә берьюлы берничә көч тәэсир итү очрагына мисаллар китерегез.

2. Нинди көчне бердәй тәэсир итүче көч дип атыйлар? Ул көчне ничек табалар?

3.  Таудан шуып төшкәннән соң чана, ни өчен әкеренәеп туктый?   

II. Яңа материалны аңлату.
1.   Таудан шуып төшкәннән соң чананың горизонталь юлдан хәрәкәт итеп туктау сәбәпләрен аңлату. Сызымда тәэсир итүче кәчләрне күрсәтү.
2.  Ышкылу көченең барлыкка килү сәбәпләрен ачыклау. Тәҗрибә.

3.  Ышкылуның төрләрен билгеләү.
4.  Шугандагы һәм тәгәрәгәндәге ышкылу көчләрен үлчәү, чагыштыру. Тәҗрибә.

5.  Ышкылу көченең авырлыкка һәм өслекнең кытыршы булуына бәйлелеген ачыклау. Тәҗрибә. Ышкылу коэффиценты төшенчәсен кертү.

6.  Тикторыштагы ышкылуның әһәмиятен аңлату.
7.  Табигатьтә һәм техникада ышкылу.

8.  Ышкылуның файдалы һәм зарарлы яклары.

Физкульт минут.

III. Материалны ныгыту.

 Мәсьәләләр чишү.

1. Ни өчен автомобильләрнең шиннарын сырлы итеп ясыйлар.
2. Ни өчен кайбер механизмнарның детальләрен майлап торалар?

3. Ни өчен сыер маен пычак белән кисүгә караганда, металл нечкә чыбык белән кисү җиңелрәк?

4. “Осторожно, листопад!” дигән юл билгесе, нинди куркыныч булуын кисәтә?

5. Л. № 400 – 410.

IV. Өйгә эш.

§ 30 - 31 укырга, сорауларга телдән җавап бирү.
Инша язырга.

1 вариант. Мин ышкылу көчен гаеплим. Ышкылуның зарары.
2 вариант. Мин ышкылу көчен яклыйм. Ышкылуның файдасы.

V. Йомгаклау.

Сез бүгенге дәрестә нәрсәләр белдегез?

7 класс.                                     Дәрес № 31 / 21.                                 Үткәрү вакыты   ________
Тема:            Табигатьтә һәм техникада ышкылу.  Гомумиләштерү.
                                  Кыска вакытлы контроль эш. № 2.
                                    “Көч. Бердәй тәэсир итүче көч”.    

Максат: 1.  Белем һәм күнекмәләрне тикшерү.
Дәрес тибы: кабатлау, гомумиләштерү.
Җиһазлау:    

Дәрес барышы.

I.  Актуальләштерү. 

II. Яңа материалны аңлату.

Физкульт минут.
III. Материалны ныгыту.
 Тест ТС-4  “ Табигатьтә көчләр” А.Е Марон 47 бит.
яки       Контроль эш № 2     Кыска вакытлы (25 мин.)

	I вариант.

1.    Массасы 300 г булган җисемнең авырлыгын табыгыз. Җисемнең авырлыгын сызымда билгеләргә.

2.    Авырлык көче 27 кН булган боз кисәгенең күләмен табыгыз.

Бозның  тыгызлыгы  ρбоз= 900 кг/м3.

3.     Җисемгә бер туры буенча,  бер якка юнәлгән 300 Н һәм 500 Н ике көч тәэсир итә. Бу көчләрнең бердәй тәэсир итүчесен  табыгыз.


	II вариант.

1.   Массасы 4 т булган җисемгә тәэсир итүче авырлык көчен табыгыз.    Бу көчне сызымда билгеләргә.

2. Металл плитәнең авырлыгы 280 кН . Күләме 4 м3 булса,  аның  тыгызлыгы  күпме булыр?

 3.    Җисемгә бер туры буенча,  капма - каршы якка юнәлгән 400 Н һәм  600 Н ике көч тәэсир итә. Бу көчләрнең бердәй тәэсир итүчесен  табыгыз.


IV. Өйгә эш.

Кроссворд төзергә.
V. Йомгаклау.

Сез бүгенге дәрестә нәрсәләр белдегез?

